
Jafnvel þótt ráðuneytið hafi heimild til að gefa eftir eða lækka stimpilsektir 84 

er ekki þess að vænta, að svo verði gert framvegis, nema fullar sannanir liggi fyrir 29. maí 

um það, að aðiljum verði ekki gefið að sök brotið, sem sektirnar eru ákveðnar fyrir. 

Fjármálaráðuneytið, 29. maí 1941. 

F.h.r. 

Magnús Gíslason. 
Einar Bjarnason. 

REGLUGERÐ 85 
Í 3. júní 

um breyting á reglugerð um nýbýli. 

Í stað 2. mgr. 22. gr. reglugerðarinnar komi ný málsgrein svo hljóðandi: 

Verðbréfin skulu gefin út í flokkum og skal hverjum flokki að jafnaði lokað 

áður en 5 ár eru liðin frá því hann var opnaður. Þó má gefa út bréf í sama flokki til 

lúkningar lánum þeim, sem bráðabirgðaskuldabréf hafa verið gefin út fyrir, áður en 

flokknum bar að loka. Aldrei má vera meira í umferð af verðbréfum en nemur eign- 

um nýbýlasjóðs í reiðu fé og útistandandi lánum. 

Reglugerð þessi er hér með sett samkvæmt lögum nr. 76 11. júní 1938, um bygg- 

ingar- og landnámssjóð, til þess að öðlast þegar gildi. Að öðru leyti gildir reglugerð 

um nýbýli frá 23. nóvember 1936. 

Atvinnu- og samgöngumálaráðuneytið, 3. júní 1941. 

Hermann Jónasson. 
Páll Pálmason. 

SAMÞYKKT 86 
12. júní 

fyrir Framræslu- og áveitufélag Staðarbyggðar. a 

1. gr. 

Félagið heitir Framræslu- og áveitufélag Staðarbyggðar. Heimili þess og varnar- 

þing er Öngulsstaðahreppur í Eyjafirði. 

2. gr. 

Félagssvæðið nær yfir eftirtaldar jarðir í Öngulsstaðahreppi: Munkaþverá 

(þrjú býli), Grýta, Uppsalir (tvö býli), Klauf, Syðra Laugaland, Ytra Laugaland, 

Hóll, Syðri Tjarnir, Háagerði, Ytri Tjarnir, Björk (tvö býli), Öngulsstaðir Í og Il 

(þrjú býli), Staðarhóll, og auk þess Kristnes og Kroppur í Hrafnagilshreppi 

(engjateigar austan Eyjafjarðarár). 

Tilgangur félagsins er: 3. gr. 

I. að annast framkvæmd og starfrækslu, framræslu og áveitu á engjalöndum 

þeirra jarða, sem taldar eru í 2. gr.; 

9. að koma í veg fyrir landspjöll á engjum þessara jarða af völdum Þverár og 

Eyjafjarðarár; 
3. að útvega og starfrækja, meðan á framkvæmdum stendur, skurðgröfu frá 

ríkinu, samkvæmt ákvæðum laga nr. 101 23. júní 1936, V. kafli, 35. gr.; 
18

4. að útvega nauðsynlegt fé sem styrk og lán til að koma nauðsynlegum mann- 

virkjum í þessu sambandi í framkvæmd. 

4. gr. 

Félaginu stjórnar Þriggja manna nefnd, kjörin á aðalfundi bl þriggja ára. 

Gengur einn maður úr stjórn félagsins á hverju ári. Tvö fyrstu árin eftir hlutkesti 

og síðar í röð eftir starfsaldri ár hvert. Stjórnarnefndarmenn má endurkjósa. 

5. gr. 

Stjórnin kýs sér formann og gjaldkera og má sami maður eigi gegna þeim 

störfum báðum. 
Formaður boðar til allra funda og stýrir þeim. Hann sér um bókun allra fund- 

argerða. 
Gjaldkeri sér um reikninga félagsins. Hann annast allar innheimtur og greiðslur 

eftir ávísunum formanns. 
Stjórnarnefnd annast alla framkvæmd fyrirtækisins og starfrækslu þess milli 

aðalfunda. Hún sér um að árlega sé framkvæmt viðhald á mannvirkjum þeim, er 

félagið lætur gera, eða félagsmenn sjálfir hafa gert á einstökum jörðum í þágu 

áveitunnar. 
Heimilt er félagsstjórn að ráða eftirlitsmann si eins árs í senn. Getur hún 

falið honum eftirlit með mannvirkjum félagsins, og viðhaldi þeirra, og sér hann 

þá einnig um skiptingu vatnsins til áveitu og starfrækslu áveitunnar. 

Í nóvembermánuði ár hvert jafnar stjórnarnefnd niður öllum kostnaði, sam- 

kvæmt ákvæðum 8. gr. 
Greiðslu fyrir störf sín fær stjórnarnefnd samkvæmt reikningi, sem sam- 

þykktur skal af aðalfundi. 

6. gr. 
Til aðalfundar skal boða með þriggja vikna fyrirvara, með skriflegu fundar- 

boði, sem gangi milli félagsmanna. Aðalfund heldur félagið fyrir febrúarmánaðar- 
lok ár hvert. Aðalfundur er því aðeins lögmætur, að mættir séu á fundinum félags- 
menn, er fara með #4 af atkvæðum allra lögbundinna félagsmanna, og sé þá talið 
eitt atkvæði fyrir hvert ábýli, samkvæmt 2. gr. Afl atkvæða ræður úrslitum mála 
á aðalfundi. Nú mæta ekki svo margir félagsmenn, að aðalfundur geti talizt lög- 
mætur og skal þá stjórn félagsins, innan hálfs mánaðar, boða til nýs aðalfundar með 
skriflegu fundarboði, og er þá sá fundur lögmætur án tillits til þess, hve margir 

félagsmenn mæta. 
Á aðalfundi leggur stjórnin fram endurskoðaða reikninga félagsins til sam- 

þykktar. Þar er kosin stjórn og tveir endurskoðendur. Aðalfundur tekur ákvarð- 

anir um lántökur til framkvæmda verksins, ef þeirra vegna þarf að veðbinda jarðir 
á félagssvæðinu. Fyrir aðalfund skal lögð, meðan framkvæmd verksins stendur 
yfir, áætlun um það hver hluti verksins skuli unninn það ár, ásamt yfirliti um 
kostnað yfir það, og hvernig aflað verði fjár til að standast þær greiðslur. 

Aukafund má halda þegar félagsstjórnin eða meira en helmingur félagsmanna 

álítur þess þörf og hafa sent skriflega beiðni um það til félagsstjórnar. 

7. gr. 
Á kostnað áveitufélagsins skal gera alla aðalframræslu- og áveituskurði og 

nauðsynlegar stíflur í þá og flóðgarðana. Enn fremur skal gera á kostnað félagsins 
þau mannvirki, sem nauðsynleg kunna að vera til vatnsstöðu- eða farvegsbreyt- 
inga vegna upptöku vatns til áveitu eða til verndar gegn landspjöllum. Fram- 
kvæmdum og fyrirkomulagi mannvirkja skal haga samkvæmt áætlunum og upp- 
dráttum gerðum af Búnaðarfélagi Íslands og þeim viðaukum og breytingum, sem það

síðar kann að gera, enda verði þær samþykktar af aðalfundi eða lögmætum félags- 
fundi áður en verkið er hafið. 

8. gr. 
Öllum árlegum kostnaði við framkvæmdir þær, sem í 3. og 7. gr. er getið, svo 

sem afborgunum cg vaxtagreiðslum af stofnkostnaði, viðhaldskostnaði, endurnýj- 
un mannvirkja, kostnaði við eftirlit og stjórn, skiptir stjórnin í nóvembermánuði 
ár hvert á allar jarðir, sem framræslan og áveitan nær til, eftir flatarmálsstærð 
þess lands, sem hags nýtur af verkinu. Hæfilegt tillit skal þó tekið til þess, ef ein- 
hverjar af jörðunum hafa sérstöðu gagnvart afnotum verksins og fer um það eftir 
hagnaðarmati þriggja óvilhallra, ók vaðdra N manna. Gjaldskrá, er ákveður grund- 
völl að skiptingu framangreinds kostnaðar, skal send landbúnaðarráðherra til stað- 
festingar. 

9. Er. 
Stofnun félagsins, verkefni þess, heimili þess og varnarþing, hverjir séu í stjórn 

þess og ef breyting verður á stjórninni, svo og hverjir fari með prókúruumboð 

þess, skal birt í Lögbirtingablaðinu. 

10. gr. 
Stjórn félagisns hefur heimild til að taka lán handa félaginu til framkvæmda 

þeirra, sem það hefur með höndum (samanber þó ákvæði 6. gr. þessarar samþykktar 
og lög nr. 101 23. júní 1936, V. kafli, 36. gr.) og setja til tryggingar lánsfénu eða 
endurábyrgð þeirri, sem þurfa kann vegna lánsins, veðrétt í býlum þeim, sem eru 
talin í 2. gr. 

Stjórnin sér um greiðslur þeirra lána, sem félagið tekur. Niðurjöfnuð gjöld 
hafa lögtaksrétt. 

11. gr. 
Rísi ágreiningur í félagsmálum innanfélags skal úr honum skorið með gerðar- 

dómi. 
Gerðardómur skal skipaður þrem mönnum, skulu aðiljar tilnefna sinn mann- 

inn hvor, en oddamaður sé skipaður af Búnaðarfélagi Íslands. 

12. gr. 

Með brot á samþykkt þessari skal farið sem almenn lögreglumál, og geta þau 
/arðað sektum frá 50—500 krónum, ef eigi liggur þyngri hegning við að lögum. 
Sektir renna í sjóð félagsins. 

13. gr. 
Samþykkt þessari má breyta á lögmætum aðalfundi, ef % allra félagsmanna 

samþykkja breytinguna, enda komi staðfesting stjórnarráðs til. 

14. gr. 
Félagsskap þessum má því aðeins slíta, að eigi verði náð þeim tilgangi, sem 

félagið hefur sett sér, eða þeir örðugleikar reynast á, að ókleift þyki að halda félags- 

skapnum áfram, enda sé það samþykkt á lögmætum aðalfundi og *% greiddra at- 

kvæða séu með því, og samþykki stjórnarráðs fáist um félagsslit. 

Samþykkt þessi staðfestist hér með samkvæmt vatnalögum, nr. 15 20. júní 1923, 
til þess að öðlast þegar gildi og birtist til eftirbreytni öllum þeim, sem hlut eiga að 

máli. 

Atvinnu- og sangöngumálaráðuneytið, 12. júní 1941. 

Hermann Jónasson. 

Páll Pálmason. 

